
				ଏହି ପୃଷ୍ଠାଟି ବୈଧ ହୋଇସାରିଛି
କିଏ, କଅଣ ?
(କ) ପିଲାଟି ଛବି ଆଙ୍କୁଛି ।
(ଖ) ମାଆ ପୁଅକୁ କ୍ଷୀର ପିଆଇଲେ ।
(ଗ) ଆମ୍ବ ପାଚିଲାଣି ।

ପ୍ରଥମ ବାକ୍ୟରେ ‘ଆଙ୍କୁଛି କ୍ରିୟାପଦ, ଦ୍ୱିତୀୟ ବାକ୍ୟରେ ‘ପିଆଇଲେ’ କ୍ରିୟାପଦ ଏବଂ ତୃତୀୟ ବାକ୍ୟରେ ‘ପାଚିଲାଣି’ କ୍ରିୟାପଦ ଅଟେ । ଏହି କ୍ରିୟାପଦଗୁଡ଼ିକର ମୂଳରେ ଆମେ କିଏ କିମ୍ବା କଅଣ ଲଗାଇ ପ୍ରଶ୍ନ ପଚାରିବା ଏବଂ ଉତ୍ତରରେ କି କି ପଦ ମିଳୁଛି ଦେଖିବା ।



	ପ୍ରଶ୍ନ	ଉତ୍ତର

	କିଏ ଆଙ୍କୁଛି ?	ପିଲାଟି

	କିଏ ପିଆଇଲେ ?	ମାଆ

	କଅଣ ପାଚିଲାଣି ?	ଆମ୍ବ



ଏଠାରେ ‘ପିଲାଟି’ ‘ମାଆ’ ଏବଂ ‘ଆମ୍ବ’ ଗୋଟିଏ ଗୋଟିଏ କର୍ତ୍ତା କାରକ । କାରଣ-

କ୍ରିୟାପଦର ପୂର୍ବରୁ କିଏ ବା କଅଣ ଲଗାଇ ପ୍ରଶ୍ନ କଲେ ଉତ୍ତରରେ ଯେଉଁ ପଦ ମିଳେ, ତାହା କର୍ତ୍ତାକାରକ ।

ତୁମେ ନିମ୍ନଲିଖିତ ବାକ୍ୟଗୁଡ଼ିକରେ କର୍ତ୍ତାକାରକ ଚିହ୍ନାଅ ।


(କ) ବାପା ଆଜି ମୁମ୍ବାଇରୁ ଆସିବେ ।


୩୦ ■ ଆମ ଓଡ଼ିଆ ବ୍ୟାକରଣ

